DIVERSIDADE XEOGRAFICA DE LEVEDOS
S o UVA EN GALICIA E INFLUENCIA DO
CULTIVO ECOLOXICO OU CONVENCIONAL

O concepto de terroir, tan frecuentemente
empregado na viticultura e de dificil traducién ao
galego (propuixose terruiio), inclie un conxunto de
factores con capacidade de influir na calidade do
vino, tales como clima, solo, orografia, variedade,
practicas viticolas e practicas enoldxicas, entre
outros. Por outra banda, esta documentado que
o sistema de cultivo do vinedo —convencional ou
ecoléxico- ten influencia nas poboacions naturais
de 1évedos existentes sobre os acios, no resto da
planta e no solo, o cal infllile na composicién
da uva e, como consecuencia, nas dinamicas de
fermentacion e na calidade do vifio final. Por este
motivo, xa se emprega o concepto de terruriio
microbiano (“microbial terroir”).

O obxectivo deste traballo foi investigar a
diversidade de 1évedos de uvas e de mostos
procedentes de produciéns convencionais e
ecoldxicas de diferentes areas de Galicia, e asi
verificar se existen certos modelos xeograficos,
é dicir, se a area xeografica ou o sistema de
cultivo determinan a presenza dunhas especies
ou doutras.

Orixe das uvas e procesamento
das mostras

Para determinar os tipos de lévedos existentes
de forma natural en cada vinedo, os autores
recolleron 42 mostras de uva (consistentes
en 4 kg procedentes
de 8-10 pés de vide) de
catro denominaciéns de
orixe (DO) (Monterrei,
Ribeiro, Ribeira Sacra e
Rias Baixas), en parcelas
tanto en cultivo ecoléxico
como convencional. As
parcelas clasificadas
como “ecoléxicas” sé
empregaron produtos
fitosanitarios permitidos
na agricultura ecoléxica
(cobre, xofre e extractos
vexetais), mentres que as
parcelas “convencionais”
empregaron, ademais
destes mesmos produtos,
funxicidas sintéticos. En
cada denominacién as
mostras incluian tanto
uva branca (Treixadura
ou Albarino) como tinta
(Brancellao ou Mencia).

Mot DO Momterrel
R D0 Fllas Baiwas
Rit DO Ribesiro

Xa no laboratorio, as mostras de uva foron
lavadas e incubadas brevemente (para descubrir
os lévedos presentes na pruina) e o zume foi
extraido tras esmagar os bagos (para descubrir
os lévedos presentes no mosto). Ambos os dous
tipos de mostras (auga de lavado e zume) foron
incubados a 28 °C en agar nutritivo (WL) en
presenza do antibidtico cloranfenicol, para inhibir
o crecemento de mofos e bacterias. Tras unha
segunda rolda de illamento en medio nutritivo
(YEPD), as colonias individuais foron illadas e
conservadas a -80 °C.

A identificacién da especie dos 1évedos presentes
en cada mostra foi realizada mediante a
amplificaciéon do xene de rRNA 5.8S e de dous
fragmentos internos mediante a técnica de PCR
(Reaccién en Cadea da Polimerasa). Para asignar
as secuencias obtidas a unha especie concreta
empregouse a informacién procedente dun
banco de secuencias (GenBank Blastn).

Influencia do sistema de cultivo na
riqueza das especies de lévedos

Os investigadores atoparon 33 especies diferentes
de 1évedos, que pertencian a 18 xéneros.
Cando compararon as mostras procedentes de
parcelas ecoléxicas coas procedentes de parcelas
convencionais, a riqueza en especies foi
superior nas mostras das parcelas ecoloxicas
(27 % mais). A maior diversidade de especies foi

Vendima de Brancellao (esg.) e Albarifio

atopada nas parcelas en réxime ecoldxico da DO
Rias Baixas, seguido das da DO Ribeira Sacra.
En contraste, a DO Ribeiro presentou a menor
diversidade de 1évedos.

Influencia do sistema de cultivo na
frecuencia das especies de lévedos

Os investigadores identificaron as especies de
lévedos presentes na pel da uva e no mosto por
separado.

» Uvas: as especies mais frecuentes atopadas
na uva, no conxunto das mostras, foron:
Metschnikowia spp., Hanseniaspora uvarum,
Cryptococcus spp. e Aurobasidium spp. Na DO
Ribeira Sacra foi particularmente frecuente
o xénero Metschnikowia.

» Mostos: as especies mais frecuentes foron:
Hanseniaspora uvarum, Cryptococcus spp. e
Aureobasidium spp.

Os investigadores atoparon un modelo
xeografico nos lévedos que lles permitia
diferenciar perfectamente Monterrei e
Ribeiro, por un lado, e Ribeira Sacra e Rias
Baixas, polo outro. Asi, Aurobasidium aparecia
con moita frecuencia en Monterrei-Ribeiro
(ainda que en parcelas ecoldxicas desta DO a
sda frecuencia reduciase en favor de Lachancea
thermotolerans). En contraste, Aurobasidium
aparecia con baixa frecuencia na Ribeira Sacra-

Rias Baixas, e Hanseniaspora era a especie mais
frecuente nestas denominaciéns de orixe.

Por ultimo, o sistema de cultivo tivo grande
impacto nas especies minoritarias de 1évedos,
que foron mais abundantes nas parcelas
ecoléxicas (é o caso de Candida bentonensis,
Pichia sporocuriosa e Zigosaccharomyces bailii,
entre outras).

indices de biodiversidade

Cos datos obtidos, os investigadores calcularon
varios indices, normalmente empregados para
medir a diversidade: o indice de Shannon-Wiener
(H”), o indice de Sympson (1-D) ou o parametro
de equitabilidade (E). Globalmente, todos estes
indices ou pardmetros eran mais altos nas
parcelas ecoldxicas que nas convencionais,
confirmando unha vez mais que a diversidade
de l1évedos era maior nos sistemas ecoldxicos.
Agora ben, nalgtins casos en que se comparaban
as DO concretas ou variedades concretas, estes
indices non sempre resultaron ser mais altos nas
parcelas ecoldxicas. Isto foi debido a que, para
o seu calculo, non sé é importante a riqueza de
especies (que si sempre foi mais alta no sistema
ecoldxico), sendn que tamén se ten en conta a
frecuencia (s veces moi elevada para algunhas
especies nalgunhas parcelas convencionais
concretas).

lllamento de lévedos de uva

Diversidade de lévedos no mosto Albariio

Conclusions

No presente estudo, o sistema de cultivo en
ecoléxico na vina deu lugar a unha maior
diversidade de especies de 1évedos, comparado
co sistema convencional. As especies de 1évedos
atopadas mais frecuentemente nos vinedos de
Galicia foron Metschnikowia spp., Hanseniaspora
uvarum, Cryptococcus spp. e Aureobasidium.
As maiores diferenzas entre os cultivos
ecoléxicos e convencionais foron debidas a
maior presenza nos primeiros de especies de
lévedos minoritarios. Certas especies (Lachancea
thermotolerans) apareceron s6 no Ribeiro ou
en Monterei; mentres que outras (Starmellera
bacillaris, Candida spp. ou Issatchenkia terricola)
estaban asociadas coa Ribeira Sacra ou Rias
Baixas. Estes achados demostran a existencia
de modelos bioxeograficos que poden influir na
tipicidade dos vinos dentro de cada DO. &%

